ԱՄՓՈՓԱԹԵՐԹ

  «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» Կառավարության որոշման նախագծի 
	1. Արդարադատության նախարարություն
	09.08.2023թ.

	
	N 01/27.1/36255-2023

	Դիտողություններ և առաջարկություններ չկան
	Ընդունվել է

	2. Ֆինանսների նախարարություն
	11.08.2023թ.

	
	N 01/34-2/15850-2023

	 Հաշվի առնելով այն հանգամանքը, որ ներկայացված որոշման նախագծի 2-րդ կետի համաձայն անհայտ կորած զինծառայողների ընտանիքներին սոցիալական աջակցության տրամադրման շարունակակա​նությունն ապահովելու համար անհրաժեշտ միջոցներն առաջարկվում է ներգրավել 2023 թվականի պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների վերաբաշխումների հաշվին՝ ուստի, առաջարկում ենք նախագիծը քննարկել վերջինիս հետ և հստակեցնել անհրաժեշտ միջոցների ֆինանսավորման աղբյուրը: 
	Ընդունվել է



	3. Աշխատանքի և սոցիալական հարցերի նախարարություն
	08.08.2023թ.

	
	ՆՄ/ԱԳ-2-1/19637-2023թ

	Դիտողություններ և առաջարկություններ չկան
	Ընդունվել է

	4. Կենտրոնական բանկ
	08.08.20232թ.

	
	N 06-07/271-23

	1․Նախագծի 1-ին կետի 3-րդ ենթակետը շարադրել հետևյալ կերպ․
 «3) 5-րդ կետը շարադրել հետևյալ խմբագրությամբ. 

 «5. Անհայտ կորած զինծառայողին հիմնադրամի շահառու ճանաչելու դեպքում սույն միջոցառման համաձայն վճարված գումարները նվազեցվում են՝ շահառուին հիմնադրամի կողմից վճարման ենթակա միանվագ գումարից՝ առաջնահերթ, իսկ միանվագ գումարի գերազանցման դեպքում` հատուցման գումարի մյուս մասից՝ հիմնադրամի հոգաբարձուների խորհրդի սահմանած կարգով:»

2․Նախագծի 1-ին կետում ավելացնել նոր 4-րդ ենթակետ հետևյալ բովանդակությամբ․
 «4) 5-րդ կետից հետո լրացնել հետևյալ բովանդակությամբ 5.1 կետ.

 «5.1 Սույն հավելվածի 5-րդ կետով նախատեսված դեպքերում, եթե սույն միջոցառման հիման վրա շահառուներին վճարված գումարների ընդհանուր չափը պակաս է հիմնադրամի կողմից վճարման ենթակա միանվագ գումարի չափից, բայց որևէ շահառուին վճարված գումարի չափը գերազանցում է այդ շահառուին և նրա միջոցով այլ շահառուին հիմնադրամի կողմից վճարման ենթակա միանվագ գումարների չափը (հանրագումարը), ապա այդ շահառուներին միանվագ գումար չի վճարվում, իսկ գերազանցող մասը համամասնորեն նվազեցվում է մյուս շահառուներին հիմնադրամի կողմից վճարման ենթակա միանվագ գումարից:»։
	Ընդունվել է

Նախագծի 1-ին կետի 3-րդ ենթակետը խմբագրվել է:
Չի ընդունվել

Առաջարկությունը 10.12.2020թ. N 2001-Լ որոշման կարգավորման առարկայից դուրս է:

	5. ԶԻՆԱՊԱՀ զինծառայողների ապահովագրության ազգային հիմնադրամ
	09.08.2023թ

	
	N888329

	 Նախագծի 1-ին կետի 3-րդ ենթակետը շարադրել հետևյալ կերպ.

«3) 5-րդ կետը շարադրել հետևյալ խմբագրությամբ.

«5. Անհայտ կորած զինծառայողին հիմնադրամի շահառու ճանաչելու դեպքում սույն միջոցառման համաձայն վճարված գումարները նվազեցվում են՝ շահառուի հիմնադրամի կողմից վճարման ենթակա միանվագ գումարից՝ առաջնահերթ, իսկ միանվագ գումարի գերազանցման դեպքում՝ հատուցման գումարի մյուս մասից՝ Հիմնադրամի հոգաբարձուների խորհրդի սահմանած կարգով:»»:                                                                  
	Ընդունվել է
Նախագծի 1-ին կետի 3-րդ ենթակետը խմբագրվել է:

